Колян во стрӧитӧм 21 фельдшер-акушер пункт пиысь кык бӧръяыс босьтісны лицензия

Талун Изьва районса Кипиев да Изьвавом сиктъясын ФАП-ъяс босьтісны уджалӧм вылӧ лицензия. Та дырйи выль 19 ФАП-лы, кодъяс водзджык босьтісны лицензия, сетӧны нин олысьяслы медицина услугаяс. Талун та йылысь Вячеслав Гайзерлы телефон пыр сёрнитігӧн юӧртіс Дінмулӧн Веськӧдлан котырса Веськӧдлысьӧс вежысь Тамара Николаева.

Коми Республикаса Юралысь казьтыштіс Т.Николаевалы, мый колӧ сӧвмӧдны фельдшер-акушер пунктъяс стрӧитӧм серти проектъяс, кӧні лоӧ оланін. 

«Менам удж серти ветлігъясӧн тайӧ темасӧ кыпӧдлісны райцентръяссянь ылыс олан пунктъясысь олысьяс. Ми сёрнитчылім, мый йӧзӧс бурӧдан татшӧм учреждениеяссӧ кутам стрӧитны сиктъясын да грездъясын, кӧні абу мукӧд позянлун бура овны медработникъяслы. Дерт, татшӧмсяма ФАП-ъяс стрӧитӧмыс — абу ас водзӧ сувтӧдӧм мог, но ведомствоса оланін серти серпас видлалӧм-туялӧмсӧ тӧд вылӧ босьтӧмӧн кора торйӧн видзӧдны та бӧрся», - тшӧктіс Коми Республикаса Юралысь Вячеслав Гайзер.

Т.Николаева юӧртіс, мый ставнас республикаын 2015 восянь 2017 воӧдз кӧсйӧны стрӧитны специалистъяслы оланінӧн 11 ФАП. Татшӧм ФАП-ъясыс лоӧны Кедвавом, Додз, Читаёв сиктъясын, Лугӧвӧй, Ваймӧс, Поляна, Вис, Яснӧг, Ёдва, Студенеч посёлокъясын, а сідзжӧ Ачим местаын. 

***Талун Коми Республикаын ставнас артавсьӧ 305 ФАП.

